
Of ä Mol verschtummt ihr Gered,

Dänn ’s bewagt sich wos of än Beet;

Aengstlich dreht sich Jeder im


40
Ohne woß zu saan, ’s fahlt All’n de Schtimm.
Bis schließlich is es Schweing[1] gebroch’n,

Dänn Aener hot die Worte geschproch’n:

„Ich gieh hin, lang’ bäde Schandarme,

Die haan gewiß kä Erbarme,


45
Un außer dan bräng ich, wos ich auftreim kann,
Dänn giehn m’r drauf Mann an Mann;

Ihr bleibt su lang als Wach hie schtien

Weil ich arscht nong Harrn Borgemäster muß giehn.

Uewerhaupt d’r gansen Ow’rigkät,


50
Dar bräng ich nu arscht Beschäd!“


     Wie’rer nu kam nein im Ort

Un verzehlte Alles Wort for Wort,

Do veschtummt’n gleich die schiene Lieder,

’s kunnte Käner me schpieln, su zitt’rten de Glieder.


55
Ae Jeder schtand rasch auf von Triet
Un trot aan in Reh’ un Glied,

Accurat wie bein Miletär —

Un mannig Harz schlug dengt schwär.

Bei Aen wur ä Seifzer laut,


60
Bein Annern ging iwer äne Gänsehaut,
Aen Jeden los m’rsch auß’n Gesicht

Wie unhämlich daß war disse Geschicht.


     Der Borgermäster guckte gerod aus

Wie dar Zug kaam nog sän Haus;


65
’s war ne nämlich aufgefall’n,
Daß es pletzlich schtille wur bei All’n, —

Do hatt er sich dänn gleich gedacht,

Daß wos passirt war in d’r Nacht;




	↑ Schweing ＝ Schweigen.

